КОМИ РЕСПУБЛИКАСА ВЕСЬКӦДЛАН КОТЫРЛÖН ШУÖМ
«Коми Республикаса сьӧм овмӧс министерствоӧн меставывса сьӧмкуд збыльмӧдӧм йылысь вося отчёт прӧверитан пӧрадок вынсьӧдӧм йылысь» Коми Республикаса Веськӧдлан котырлӧн 2014 во тӧвшӧр тӧлысь 24 лунся 25 №-а шуӧмӧ вежсьӧмъяс пыртӧм йылысь
Коми Республикаса Веськӧдлан котыр шуис:

1. Пыртны «Коми Республикаса сьӧм овмӧс министерствоӧн меставывса сьӧмкуд збыльмӧдӧм йылысь вося отчёт прӧверитан пӧрадок вынсьӧдӧм йылысь» Коми Республикаса Веськӧдлан котырлӧн 2014 во тӧвшӧр тӧлысь 24 лунся 25 №-а шуӧмӧ вежсьӧмъяс содтӧд серти.

2. Тайӧ шуӧмыс вынсялӧ сійӧс примитан лунсянь.
Коми Республикалӧн

Веськӧдлан котырса Веськӧдлысь                                                      В. Тукмаков

Сыктывкар

2015 вося лӧддза-номъя тӧлысь 30 лун

285 №
Коми Республикаса Веськӧдлан котырлӧн

2015 во лӧддза-номъя тӧлысь 30 лунся 285 №-а шуӧм дорӧ

содтӧд

«Коми Республикаса сьӧм овмӧс министерствоӧн меставывса сьӧмкуд збыльмӧдӧм йылысь вося отчёт прӧверитан пӧрадок вынсьӧдӧм йылысь» Коми Республикаса Веськӧдлан котырлӧн 2014 во тӧвшӧр тӧлысь 24 лунся 25 №-а шуӧмӧ пыртан вежсьӧмъяс
«Коми Республикаса сьӧм овмӧс министерствоӧн меставывса сьӧмкуд збыльмӧдӧм йылысь вося отчёт прӧверитан пӧрадок вынсьӧдӧм йылысь» Коми Республикаса Веськӧдлан котырлӧн 2014 во тӧвшӧр тӧлысь 24 лунся 25 №-а шуӧмын:

1. Водзкывйын  «41 статьяса 4 пунктлӧн» кывъяс вежны «41 статьяса 4 юкӧнлӧн» кывъясӧн.

2. Коми Республикаса сьӧм овмӧс министерствоӧн меставывса сьӧмкуд збыльмӧдӧм йылысь вося отчёт прӧверитан пӧрадокын, мый вынсьӧдӧма шуӧмӧн (содтӧд):

1) 1 юкӧдын:

а) 1.1 пункт гижны тадзи:
«1.1. Тайӧ Пӧрадокӧн урчитӧма Коми Республикаын муниципальнӧй юкӧнлысь, кодлӧн сьӧмкудйын Россия Федерациялӧн сьӧмкуд системаса мукӧд сьӧмкудйысь дотациялӧн пайыс да (либӧ) вот чӧжӧсыс сьӧмкудйын судзсянлун ӧткодялӧм вылӧ дотациялӧн рӧштшӧт ыдждаысь (дотациялӧн рӧштшӧт ыджда юкӧнысь) абу унджык содтӧд отчисление нормативъяс кузя, мый вежӧма содтӧд отчисление нормативъясӧн, отчётнӧй финансӧвӧй бӧръя куим воысь кык во чӧжӧн лоис меставывса сьӧмкудлӧн ас чӧжӧс ыдждаысь 50 прӧчентысь унджык, а сідзжӧ муниципальнӧй юкӧнлӧн, кодлӧн ӧти воысь да отчётнӧй финансӧвӧй бӧръя куим воысь меставывса сьӧмкуд збыльмӧдӧм йылысь вося отчётносьтыс абу, Коми Республикаса сьӧм овмӧс министерствоӧн меставывса сьӧмкуд збыльмӧдӧм йылысь вося отчёт прӧверитан пӧрадок (водзӧ – Прӧверка).»;
б) 1.4 пунктса 4 пунктулын «мынтысян да мукӧд документ» кывъяс вежны «учёт нуӧдан документъяс» кывъясӧн;

2) 2 юкӧдын:

а) 2.1 пунктын:

«во» кыв бӧрын содтыны «(водзӧ - План)» кывъяс, «министрӧн» кыв борын содтыны «(министрӧс вежысьӧн)» кывъяс;

содтыны татшӧм сюрӧса абзацъяс:

"Планын пасйӧны:

Коми Республикаса мунициальнӧй юкӧн ним, код серти колӧ нуӧдны Прӧверка;

прӧверитан кадколаст;

Прӧверка заводитан кадпас да Прӧверка нуӧдан кадколаст;

кывкутӧмӧн збыльмӧдысьяс.

Плансӧ лӧсьӧдӧны со мый тӧд вылӧ босьтӧмӧн:

Прӧверка нуӧдӧмлысь тшӧкыдлун – кык воын ӧтчыдысь оз тшӧкыдджыка;

муниципальнӧй юкӧнъяс лыддьӧг, кутшӧмӧс вынсьӧдӧма Коми Республикаса сьӧм овмӧс министерство Россия Федерацияса сьӧмкуд кодекслӧн 136 статьяса 5 пунктлӧн витӧд абзац серти.»;

б) 2.3 пунктын:

коймӧд абзацын «меставывса сьӧмкуд збыльмӧдӧм йылысь юӧр анализируйтӧм, Прӧверкакӧд йитчӧм корӧмъяс дасьтӧм» кывъяс вежны «воддза Прӧверкалысь материалъяс» кывъясӧн;

нёльӧд абзацын «дасьтӧм» кыв вежны «йӧзӧдӧм» кывйӧн, «Прӧверка» кыв бӧрын содтыны «(водзӧ – Прӧверка индӧм йылысь тшӧктӧд (тшӧктӧм)» кывъяс;

содтыны татшӧм сюрӧса абзацъяс:

«Прӧверка индӧм йылысь тшӧктӧдлӧн (тшӧктӧмлӧн) торйӧдны позьтӧм юкӧнӧн лоӧ содтӧд, кӧні эм Прӧверка нуӧдігӧн видлалан медшӧр юалӧмъясӧн лыддьӧг.

Прӧверка индӧм йылысь тшӧктӧд (тшӧктӧм) йӧзӧдан лунӧ оформитӧны эскӧданпас.

Эскӧданпасӧ пасйӧны татшӧм юӧръяс:

а) чина йӧзӧс, кодъясӧс уполномочитӧма нуӧдны Прӧверка;

б) Прӧверка индӧм йылысь тшӧктӧдлысь (тшӧктӧмлысь) реквизитъяс.

Прӧверка индӧм йылысь тшӧктӧд (тшӧктӧм) йӧзӧдан кадколаст – Прӧверка нуӧдны планируйтан кадпас водзын мунан лунысь абу сёрӧнджык.

Дасьтан тшупӧд заводитӧм – Прӧверка нуӧдны планируйтан кадпасӧдз 5 уджалан лунысь водзджык.»;

в) 2.4 пункт гижны тадзи:

"2.4. Прӧверкалӧн медшӧр тшупӧдын туялӧны Прӧверка нуӧдан объектлӧн уджын финансӧвӧй, бухгалтерскӧй, отчётнӧй документъяс, анализируйтӧны да донъялӧны юӧрсӧ, кутшӧмӧс босьтісны Прӧверка нуӧдан объектлӧн документъясысь, Прӧверка нуӧдан объектлӧн чина, материальнӧя кывкутана да мукӧд йӧзлысь гижӧда гӧгӧрвоӧдӧмъясысь. 

Прӧверка нуӧдан быд объект серти прӧверка вӧчӧмторъяс бӧрын оформитӧны прӧверка вӧчӧмторъяс помалӧм йылысь справка, мый сетӧны Прӧверка нуӧдан объектӧн юрнуӧдысьлы Прӧверка нуӧдан кадколастлӧн бӧръя лунысь оз сёрӧнджык.

Тайӧ тшупӧд нуӧдан бӧртасӧн лоӧ Прӧверка нуӧдан быд объект серти акт оформитӧм. Актсӧ лӧсьӧдӧны прӧверка вӧчӧмторъяс помалӧм йылысь справка оформитӧмсянь 20 уджалан лунысь оз дырджык. 

Актсӧ оформитан лунсянь куим уджалан лунӧн ыстӧны Прӧверка нуӧдан объектлы сопроводительнӧй письмӧӧн заказнӧя пошта пыр сетӧм йылысь юӧртӧмӧн. 

Прӧверка нуӧдан объект вермӧ сетны акт вылӧ гижӧда паныд кывъяс да (либӧ) гӧгӧрвоӧдӧмъяс сійӧс босьтан лунсянь 5 уджалан лунӧн. Прӧверка нуӧдан объектлысь гижӧда паныд кывъяссӧ да (либӧ) гӧгӧрвоӧдӧмъяссӧ пуктӧны Прӧверка нуӧдан материалъяс дорӧ.»;

г) 2.5 пунктын: 

«меставывса асвеськӧдлан орган, код серти колӧ нуӧдны Прӧверка» кывъяс вежны «орган, коді котыртӧ меставывса сьӧмкуд збыльмӧдӧм» кывъясӧн;

содтыны татшӧм сюрӧса абзац:

«Меставывса сьӧмкуд збыльмӧдӧм йылысь вося отчёт вылӧ кывкӧртӧдсӧ ыстӧны сійӧс оформитан лунсянь 5 уджалан лунӧн.»;

3) 3 юкӧдын:

а) 3.1 пунктӧ содтыны татшӧм сюрӧса абзацъяс:

«Анализ нуӧдӧны сьӧмкудса отчётносьтлӧн мыччӧдъяс серти.

Анализ нуӧдігӧн видлалӧны уна сикас отчётносьтлысь петкӧдласъяс ӧта-мӧдкӧд йитӧдын, урчитӧны индӧм кадколастӧ уна сикас петкӧдласъяслӧн ыдждалысь абсолютнӧй да относительнӧй вежсьӧмъяс, прӧверитӧны, ӧтлаӧдӧны да группируйтӧны колана мыччӧдъяс, урчитӧны план серти да збыль петкӧдласъяс костын торъялӧмлысь помкаяссӧ.»;

б) 3.2 пунктӧ содтыны татшӧм сюрӧса абзацъяс:

«Сьӧмкуд отчётносьтын пасйӧм мыччӧдъяслысь оланпаслун (абу оланпаслун), тырвыйӧлун (абу тырвыйӧлун) да збыльлун (абу збыльлун) тшупӧд йылысь кывкӧртӧдсӧ вӧчӧны сэк, кор эрдӧдӧны либӧ оз эрдӧдны сьӧмкуд (бухгалтерскӧй) учёт системалысь абу оланпаслунын, абу тырвыйӧлунын, абу збыльлунын, ӧтувъя состояниеын торъя лоӧмторъяс  федеральнӧй оланпастэчаслӧн корӧмъяс серти.

Сьӧмкуд сьӧмӧн окталуна вӧдитчӧм донъялӧны сьӧмкуд сьӧмӧн бӧртаслуна да окталуна вӧдитчан принцип подув вылын, мый вынсьӧдӧма Россия Федерацияса сьӧмкуд кодекслӧн 34 статьяӧн. Отчётнӧй воын сьӧмкуд сьӧмӧн бӧртаслуна да окталуна вӧдитчӧмсӧ донъялігӧн колӧ мыджсьыны татшӧм критерийяс вылӧ:

1) индӧм бӧртасъяссӧ вермисны шедӧдны этшаджык сьӧм видзӧмӧн;

2) сьӧмкудйӧн урчитӧм сьӧм ыдждаӧн вӧдитчигӧн позис шедӧдны бурджык бӧртас.»;

в) 3.3 пункт гижны тадзи:

"3.3. Прӧверкасӧ нуӧдӧны Прӧверка нуӧдан объект меститчанінын.»;

г) 3.4 пункт гижны тадзи:

"3.4. Прӧверкалӧн медшӧр тшупӧдлӧн кадколастыс лоӧ 60 уджалан лунысь оз дырджык да сійӧс арталӧны Прӧверка нуӧдан объектсӧ юрнуӧдысьлы  эсканпас петкӧдлан лунсянь прӧверка вӧчӧмторъяс помалӧм йылысь справка сетан лунӧдз.»;

4) 4 юкӧдын:

а) 4.2 пунктӧ содтыны татшӧм сюрӧса вӧзйӧм:

«Кывкӧртӧд оформитан кадколастыс оз вермы лоны дырджык бӧръя акт оформитан лунсянь 10 уджалан лунысь.»;

б) 4.2 пункт, 4.2 пункт бӧрын мунысь пункт лыддьыны 4.3 пунктӧн да гижны тадзи:

«4.3. Кывкӧртӧдын:

1) вӧчӧны отчётнӧй финансӧвӧй воын меставывса сьӧмкуд збыльмӧдӧм йылысь отчётын сетӧм юӧрлысь тырвыйӧлун (абу тырвыйӧлун) да збыльлун (абу збыльлун) йылысь кывкӧртӧд;

2) петкӧдлӧны торкалӧмъяс да тырмытӧмторъяс, кутшӧмъясӧс вӧчӧмаӧсь сьӧмкуд сьӧмӧн медшӧр администраторъяс вося сьӧмкуд отчётносьт лӧсьӧдігӧн, меставывса сьӧмкуд збыльмӧдӧм йылысь вося отчётлӧн петкӧдласъяс вылӧ налысь тӧдчанлунсӧ;

3) вайӧдӧны Прӧверкалысь бӧртасъяс, кутшӧмъяс эскӧдӧны:
муниципальнӧй юкӧнын сьӧмкуд процесс збыльмӧдігӧн сьӧмкуд оланпастэчаслӧн корӧмъясӧ кутчысьӧм (абу кутчысьӧм);

сьӧмкуд сьӧмӧн вӧдитчӧмысь окталун кыпӧдан да меставывса сьӧмкудлӧн вот да абу вот чӧжӧс содтан мераяс йылысь артмӧдчӧмлӧн условиеясӧ кутчысьӧм (абу кутчысьӧм);

4) пасйӧны:
чӧжӧс, рӧскод да сьӧм дефицит источникъяс серти меставывса сьӧмкуд збыльмӧдан шӧр медтӧдчана кывкӧртӧдъяс;
муниципальнӧй уджйӧзлӧн серпас йылысь юӧр;

муниципальнӧй гарантияяс сетӧм да найӧс збыльмӧдӧм йылысь юӧр;
сьӧмкуд кредитъяс сетӧм да найӧс вештӧм йылысь юӧр;

Россия Федерацияса сьӧмкуд системалӧн мукӧд сьӧмкудйысь сьӧмкудкостса трансфертъясӧн вӧдитчӧм йылысь юӧр;

мукӧд юӧр, мый колӧ муниципальнӧй юкӧнын сьӧмкуд сьӧмӧн  вӧдитчӧмлысь окталунсӧ донъялӧм вылӧ.»;

в) содтыны татшӧм сюрӧса 4.4 да 4.5 пунктъяс:

"4.4. Сэк, кор Прӧверка нуӧдан объект торкӧ Россия Федерацияса сьӧмкуд оланпастэчас, мукӧд нормативнӧй инӧда акт, кутшӧм ладмӧдӧ сьӧмкудлысь инӧда йитӧдъяс, Коми Республикаса сьӧм овмӧс министерство ыстӧ Прӧверка нуӧдан объектлы представление да (либӧ) предписание.

Тайӧ Пӧрадокын представление – тайӧ документ, кытчӧ индӧма быть видлалӧм вылӧ сэні урчитӧм кадколастъяс либӧ, кадколастсӧ кӧ абу пасйӧма, 30 лунӧн сійӧ лунсяньыс, кор сійӧ босьтӧ Россия Федерацияса сьӧмкуд оланпастэчас да мукӧд нормативнӧй инӧда акт, кутшӧм ладмӧдӧ сьӧмкудлысь инӧда йитӧдъяс, эрдӧдӧм торкалӧмъяс йылысь юӧрсӧ да найӧс бырӧдан, а сідзжӧ татшӧм торкалӧмъяслысь помкаяс да условиеяс бырӧдан мераяс примитӧм йылысь корӧмъяссӧ.

Тайӧ Пӧрадокын представление – тайӧ документ, кӧні эм предписаниеын пасйӧм кадколастӧ быть збыльмӧдӧм вылӧ Россия Федерацияса сьӧмкуд оланпастэчас да мукӧд нормативнӧй инӧда акт, кутшӧм ладмӧдӧ сьӧмкудлысь инӧда йитӧдъяссӧ, торкалӧмъяс бырӧдӧм йылысь корӧмъяс да (либӧ) татшӧм торкалӧмъясӧн Коми Республикалы вӧчӧм ущерб бергӧдӧм йылысь корӧмъяс.

Предписаниеяс да (либӧ) представлениеяс оформитан кадколастыс акт оформитӧмсянь 40 уджалан лунысь абу дырджык. Предписаниеяс да (либӧ) представлениеяс ыстӧны найӧс оформитан лунсянь 5 уджалан лунӧн.

Прӧверка нуӧдан объектсӧ, коді вӧчис сьӧмкуд торкалӧм, сьӧмкуд оланпастэчасӧн урчитӧм пӧрадок серти мырдӧн кыскӧны сьӧмкуд мераясӧ.

4.5. Сэк, кор Прӧверка нуӧдігӧн эрдӧдӧны лоӧмтор, мый индӧ административнӧй инӧд торкалӧм вылӧ, уголовнӧй мыж вӧчӧм вылӧ, татшӧм лоӧмтор  йылысь юӧрсӧ да (либӧ) документъяссӧ да мукӧд материалсӧ, кутшӧмъяс эскӧдӧны татшӧм лоӧмторсӧ, ыстӧны лӧсялана уполномочитӧм органъясӧ. Сэк, кор административнӧй инӧд торкалӧмыс пырӧ Коми Республикаса сьӧм овмӧс министерстволӧн ведомство улӧ, восьтӧны административнӧй инӧд торкалӧмъяс йылысь делӧ.».
